
61. மடி இன்மை (சோம்பல் இல்லாமல் இருப்பது)

குடி என்னும் குன்றா விளக்கம், மடி என்னும் மாசு ஊர, மாய்ந்து கெடும் 601 ஒருவனுடைய குடும்பம் என்னும் மங்காத விளக்கு சோம்பல் என்ற மாசு படிந்து விட்டால், ஒளி மங்கிக் கெட்டுப் போகும்.

மடியை மடியா ஒழுகல்-குடியைக் குடியாக வேண்டுபவர் ! 602 தம்முடைய குடும்பம் சிறப்பான குடும்பமாக விளங்கச் செய்ய விரும்புகின்றவர், சோம்பலை விட்டு ஒழித்து, முயற்சியுடன் நடக்க வேண்டும்.

மடி மடிக் கொண்டு ஒழுகும் பேதை பிறந்த குடி மடியும், தன்னினும் முந்து. 603 சோம்பேறித்தனம் ஒருவனை அழித்து விடக் கூடியது. அந்தச் சோம்பேறித்தனத்தை உடைய அறிவு இல்லாதவன் அழியும் முன், அவன் பிறந்த குடும்பம் அழிந்து போகும். குடி மடிந்து, குற்றம் பெருகும்-மடி மடிந்து, மாண்ட உஞற்று இலவர்க்கு. 604 சோம்பலில் சிக்கி, குடும்பத்துக்கான முயற்சி எதுவும் செய்யாமல்வாழ்கின்றவருக்கு குடும்பப்பெருமைகெட்டுப் போவதோடு, குற்றங்கள் பலவும் செய்ய நேரிடும். நெடு நீர், மறவி, மடி, துயில், நான்கும் கெடும் நீரார் காமக் கலன். 605 காரியம் செய்வதில் தாமதம், கடமையை மறந்து இருப்பது, சோம்பேறித்தனம், சதாதுங்கிக் கொண்டிருப்பது ஆகிய நான்கு குணங்களும் கெட்டுப் போகும் தன்மை உள்ளவர் விரும்பி ஏறிச் செல்லும் ஓட்டைப் படகு,

